
Æмбарынгæнæн фыстæг

5-9-æм кълæсты ирон æвзаджы программæ арæзт у Федералон паддзахадон ахуырадон стандарты бындурыл, Республикæ Цæгат Ирыстон-Аланийы ахуырад æмæ наукæйы Министрады уынаффæмæ гæсгæ фидаргонд программæмæ гæсгæ (Ирон æвзаджы программæ 1-11 кълæстæн. – Дзæуджыхъæу: СЕМ, 2014. – 76 ф.). 
7-11 кълæстæн арæзт ирон æвзаджы кусæн программæтæ дæр арæзт у Республикæ Цæгат Ирыстон-Аланийы ахуырад æмæ наукæйы Министрады уынаффæмæ гæсгæ фидаргонд программæмæ гæсгæ (Ирон æвзаджы программæ 1-11 кълæстæн. – Дзæуджыхъæу: СЕМ, 2014. – 76 ф.), фæлæ  2004 азы паддзахадон стандарты бындурыл. 


Предметы хицæндзинад: Ирон æвзаг у ирон адæмы уд æмæ зонд, ирон адæмы культурæйы хæзнадон; ирон æвзаг у  ныхас кæныны, хъуыдытæ æргом кæныны фæрæз, нæ адæмы царды тыххæй зонындзинæдтæ кæрæдзийæн дæттыны фæрæз. Ранымад уавæртæ амонынц предметы хицæндзинад: мадæлон æвзаг хъæздыгдæр æмæ мидисджындæр кæны скъоладзауты  миддуне, сæ дунембарынад; ирон æвзаджы фæрцы сывæллæттæ базонгæ уыдзысты сæ рагфыдæлты историимæ, нæ адæмы культурæ æмæ царды уагимæ. 
Æвзаг канд хъуыдытæ æргом кæныны фæрæз нæу, æвзаг у хъомылады хотых, æмæ уымæ гæсгæ ирон æвзаджы ахуыртæн скъолайы  ис стыр ахадындзинад.  

Ахуырадон предмет «Ирон æвзаг» ахуырдзаутæн дæтты зонындзинæдтæ сæ мадæлон æвзаджы тыххæй, рæзын сын кæны сæ æвзаджы æмæ ныхасы арæхстдзинæдтæ. Программæйы нысан у: ахуырдзауты æвзаджы æмбарынæдтимæ базонгæ кæнын, практикон æгъдауæй сæ пайда кæныныл фæцалх кæнын. 
Ирон æвзаг скъолайы ахуыр кæныны сæйраг нысантæ сты скъоладзаутæм рæзын кæнын æвзагон, коммуникативон æмæ лингвистикон компетенцитæ.
Æвзагон компетенци у зонын, мадæлон æвзаджы арæзт æмæ дзы куыд пайдагæнæн ис уый, литературон æвзаджы сæйраг нормæтæ, æвзаг æмæ ныхасы аивдзинад. 
Коммуникативон компетенци нысан кæны мадæлон æвзагæй ныхасы алыхуызон уавæрты, ныхасы темæ æмæ нысæнттæм гæсгæ пайда кæнынмæ арæхсын, зонын дзургæ æмæ фысгæ ныхасы культурæйы бындуртæ.
Лингвистикон компетенцимæ хауынц скъоладзауты зонындзинæдтæ наукæ «Ирон æвзаг»-æй, йæ хæйтты æмæ æвзаг наукон æгъдауæй ахуыр кæныны нысæнттæ, стæй, ирон æвзаджы фæрстытæ цы ахуыргæндтæ иртæстой, уыдоны тыххæй æрмæг. 





Иумæйагæй ахуырадон предмет «Ирон æвзаджы» сæйраг хæстæ сты:
логикон хъуыдыкæнынады рæзтыл кусын;
скъоладзаутæн сæ мадæлон æвзаг бауарзын кæнын,  фæцалх сæ кæнын  ирон æвзаг  хибарæй ахуыр кæныныл;  
иумæйаг ахуырадон арæхстдзинæдтæ рæзыныл куыст (удгоймагон, регулятивон,  зонындзинæдтæ исыны (познавательный), коммуникативон);
хъомыладон  куыст.


I. ФПАС-ы бындурыл 5-10-æм кълæсты ирон æвзаджы кусæн программæ

Уæрæсейы Федерацийы  Министрады  бардзырдмæ гæсгæ  (от 31 декабря 2015 года № 1577 «О внесении изменений в ФГОС ООО, утвержденный приказом МОН РФ от 17 декабря 2010 года № 1897»), ахуырадон предметты  кусæн программæты  хъуамæ уа   æртæ хайы. Уыдон сты:
1) нысангонд предметон фæстиуджытæ (предметные результаты); 
2)ахуырадон предметы мидис;
3) тематикон пълан, алы темæйæн дæр цы сахæтты нымæц лæвæрд цæуы, уыимæ.

ФПАС-мæ гæсгæ 5-æм къласæй 9-æм класы онг ирон æвзаг æмæ литературæ ахуыр кæнынæн лæвæрд цæуы къуыри æртæ сахаты (алы предметæн дæр – 1,5 сахаты), 10-11-Æм кълæсты та – къуыри 1 сахат.   
Республикон Базисон пълан амоны, фæсурокты куыст æххæст кæнынæн цы рæстæг лæвæрд цæуы, уымæй къуыри 1 сахат ирон æвзаг æмæ литературæйæн дæттын. Афтæмæй, ирон æвзаг æмæ литературæйы ахуыртæ 5-9-æм кълæсты  арæзт цæуынц ахæм хуызы: 
ахуыры азы 1-аг æмбисы (первое полугодие):
ирон æвзагæй   къуыри 1урок+ 1 сахат фæсурокты куыстæн;
ирон литературæйæ  къуыри 2 урочы;
ахуыры азы 2-аг æмбисы (второе полугодие):
ирон æвзагæй  къуыри 2 урочы, 
ирон литературæйæ  къуыри 1 урок +1 сахат фæсурокты куыстæн.
Афтæмæй, 5-9 кълæсты ирон æвзагæн ахуыры азы фыццаг æмбисы лæвæрд цæуы 17 сах.+17сах. фæсурокты куыстæн, ахуыры азы дыккаг æмбисы – 34 сахаты.
Ирон литературæйæн ахуыры азы фыццаг æмбисы лæвæрд цæуы 34 сахаты, ахуыры азы дыккаг æмбисы – 17 сах.+17сах. фæсурокты куыстæн. 
Нæ Кусæн программæ дæр арæзт цæуы ацы сахæттæм гæсгæ. 









1.  «Ирон æвзаг» ахуыр кæныны предметон фæстиуджытæ 

Стандарты домæнтæм гæсгæ скъоладзаутæм хъуамæ уа бæлвырд зонындзинæдтæ ирон æвзагæй.  Иумæйагæй ион æвзаг ахуыр кæныны фæстиуджытæ сты: 
Предметонтæ:
1. Ирон  æвзаджы курсы мидис 5–9-æм кълæсты æнгом баст у ахуыры хæстимæ. Уый домы, цæмæй ахуырдзаутæ фаг зонындзинæдтæ райсой æвзаджы æппæт хæйттæй дæр: фонетикæ, орфоэпи, лексикæ, фразеологи, морфемикæ, морфологи, синтаксис, стилистикæ æмæ ныхасы культурæйæ; зоной мадæлон æвзаджы ахадындзинад, йæ ахуыр кæныны истори, йæ диалекттæ æмæ ныхасыздæхтытæ; æвзаджы фысгæ æмæ дзургæ формæтæ, баст ныхас цавæр у æмæ, йæ рæзын кæныны куыст цы æмбарынæдтыл æнцой кæны, уый æ. а. д.

2. 9-æм къласы  кæрон  ахуырдзаутæ  хъуамæ  арæхсой:
– фонетикон, дзырдарæзтон, лексикон, морфологион, синтаксисон æвзæрст кæнынмæ;
- алыхуызон вазыгджын хъуыдыйæдтæ аразынмæ, тексты мидис æмæ стилистикон ахуырстмæ  гæсгæ  хъуыдыйæдтæ раст аразынмæ;
- тексты стиль æмæ функционалон хуыз иртасынмæ;
- литературон æвзаджы нормæтæм хъус даргæйæ, хи ныхас аразын.

Орфографийæ: Орфографи æмæ  морфологийы фæрстытæ хуыздæр бамбарыны тыххæй скъоладзаутæ хъуамæ раздæр базоной дзырдты мырон конд, мырты  ивынад, ома фонетикæйы фæрстытæ.
Æнæ рæдыдæй фыссынæн стыр æххуыс у дзырдты арæзт зонын. Дзырдарæзты фæрстытыл æнцой кæнын хъæуы, ныхасы хæйттæ ахуыргæнгæйæ дæр. Æргом здахын хъæуы  дзырдæн йæ уидаг, фæсæфтуан æмæ кæрон агурынмæ, æмуидаг дзырдтæ хъуыды кæнынмæ. 

Пунктуацийæ. Хъуыдыйæдты хъæугæ æрхæцæн нысæнттæ æвæрын,  5-9 кълæсты пунктуацион æгъдæуттæй пайда кæнынæ арæхсын,  пунктуацион рæдыдтытæ ссарын, раст сæ кæнын; хъуыдыйад пунктуацион æвзæрст кæнын.
Орфографийæ.  Рацыд орфограммæ ссарын зонын, цы дзырды æмбæлы, уый раст фыссын; дзырды растфыссынад бацамонын; орфографион рæдыд ссарын, бацамонын æй; дзырды орфографион анализ; 5-9 кълæсты цы раиртæстытимæ базонгæ сты, уыдон зонын, пайда кæнынмæ  сæ арæхсын.
Ныхасы рæзтæй.  Ныхасы алыхуызон стильтæ æмæ хуызтæм гæсгæ тексттæ аразын; текст кæронмæ фыссын; дыгурон диалектыл фыст текстты мидис æмбарын кæнын; тексты стиль бæрæг кæнын; текстæн конспект, тезистæ, рецензи фыссын; литературон-критикон уацхъуыдæй (кæнæ стыр уацхъуыды хайæ) конспект æмæ тезистæ аразын; сочиненитæ фыссын публицистикон темæйыл; хъуыддаджы гæххæттытæ (курдиат, автобиографи, суагъæ) фыссын; сочиненийы мидис æмæ æвзаг хуыздæр кæнын; диалогтæ аразын; тексты алыхуызон рæдыдтытæ агурын æмæ сæ раст кæнын.
 

Иронæвзаг ахуыр кæныны фæстиуджытæ:
5-10-æм кълæсты ахуырдзаутæ хъуамæ фæцалх уой ахæм архæйдтытыл:
дзургæйæ  æмæ  фысгæйæ  сæ хъуыдытæ раст æргом кæнын;
 хи хъуыдытæ логикон æгъдауæй рацаразынмæ, хи хъуыдыйы растдзинад бахъахъхъæнынмæ;
ахуырты сæ æнæмæнг чи хъæуы, ахæм информаци ссарынмæ, системон æгъдауæй йыл бакусынмæ;
иртасæн куыстмæ, алыхуызон иртасæн куыстыты архайынмæ, эксперименталон куыст кæнынмæ; хи куысты фæстиуджытæ бахынцынмæ; ахуырадон хæстæ сбæрæг кæнынмæ; 
ныхас цы фарстайыл цæуы, уый фæдыл аргументтæ æрхæссынмæ, хатдзæгтæ скæнынмæ.
Архайын хъæуы, цæмæй сывæллæттæ, дзуапп цæттæ кæнгæйæ, арæхсой сæхи фæлтæрддзинадæй, сæхи æмæ сæ  бинонты цардæй ист æрмæгæй пайда кæнынмæ; уавæртæм гæсгæ пайда кæной сæ райгуырæн хъæу, горæт кæнæ æрдзимæ баст æрмæджытæй. 
Ахуыры рæстæг пайда кæнын хъæуы  алыхуызон  цæстуынгæ æрмæгæй: таблицæтæй, карточкæтæй, нывтæй, аудиоæрмæгæй, диафильмтæй, компьютерæй.
Уроктæй уæлдай ма  кæнын хъæуы консультацитæ, семинарон ахуыртæ, беседæтæ; пайда кæнын фæсурокты куысты хуызтæй: интеллектуалон хъæзтытæй, олимпиадæтæй, экскурситæй; пайда кæнын, скъоладзаутæн ирон æвзаг æмæ сæ фыдæлты царды уаг хуыздæр базонынæн æххуыс чи у, ахæм мадзæлттæй. 


	Ахуыры фæстиуджытæ 

	
5-10  кълæсты скъоладзаутæ хъуамæ сахуыр уой:

· ахуыргæнæн чингуытæй, алыхуызон бæрæгуæттæй æмæ дзырдуæттæй, информацион фæрæзтæй, Интернетæй хъæугæ æрмæг исын;
· текст анализ кæнын, бакаст æрмæгимæ кусын; 
· бакаст текст раст æмбарын, рацаразын æй зонын;  
· сæ функционалон нысаниуæгмæ гæсгæ алыхуызон тексттæ æвзарын (таурæгъон, æрфыстон, тæрхон);
· диалог æмæ полилогы архайын; ныхасы уавæртæм гæсгæ хи ныхас рацаразын; литературон æвзаг æмæ ирон ныхасы этикетон нормæтæм гæсгæ хи монологон ныхас аразын, хи æмæ искæй рæдыдтытæ раст  кæнын;
· текст анализ кæнын: тексты темæ æмæ сæйраг хъуыды, тексты функционалон хуыз, йæ жанр, стилистикон хицæндзинад иртасын;
· ирон æвзаджы иуæгтæ, кæрæдзийæ сæ раст  иртасын, сæ хицæндзинæдтæ зонын;
· дзырдæн фонетикон æмæ орфоэпион анализ кæнын;
· дзырд уæнгтыл раст дих кæнын, иу рæнхъæй йæ иннæмæ раст хæссын;
· ирон æвзаджы акцентологон нормæтæ, интонаци æмæ цавды æгъдæуттæ;
· дзырд морфемон æмæ дзырдарæзтон æвзæрст кæнын;
· дзырд  лексикон  анализ кæнын;
· лексикон аивгæнæн мадзæлттæ  (метафорæ, эпитет, абарст, гиперболæ, олицетворени) иртасын, ныхасы мидæг сæ пайда кæнын;
· сæрмагонд æмæ æххуысгæнæг ныхасы хæйттæ кæрæдзийæ иртасын;
· дзырд морфологион анализ кæнын;
· синтаксисы иуæгтæ анализ кæнын (дзырдбаст, хъуыдыйад, текст);
· дзургæ æмæ фысгæ ныхасы арæзты сæйраг нормæтæ;
· фысгæйæ æнцой кæнын ирон æвзаджы орфографион  æмæ  пунктуацион нормæтыл;
· пайда кæнын ирон æвзаджы орфографион дзырдуатæй.
	
10-æм къласы рауагъдон хъуамæ арæхса:

· хи æмæ искæй ныхасæн анализ кæнынмæ: ныхасы уавæртæм гæсгæ арæзт у æвинæ, ныхасы нысанæн дзуап дæтты æви нæ; кæд нæ, уæд цæуылнæ;
· конспект, отзыв, тезистæ, реферат, уацхъуыд, рецензи, доклад, интервью, очерк, резюме æмæ æнд.  жанрты тексттæ фыссынмæ;
· æвзаджы аивгæнæн мадзæлттæй раст пайда кæнын; 
· дзырдтæ алыхуызон æвзæрст кæнынмæ;
· текст иумæйаг æвзæрст кæнынмæ;
· хи æмæ искæй ныхасы рæдыдтытæ раст кæнынмæ;
· хи размæ нысан æвæрынмæ, нысан  къухы бафтынæн цы хъæуы, уый сбæлвырд кæнынмæ;
· хибарæй ахуыр кæнынмæ, хиуыл кусынмæ.







Кълæсты предметон фæстиуджытæ


8-æм къласы ахуырдзауты зонындзинæдтæ æмæ арæхстдзинæдтæ предметæй

Скъоладзаутæ хъуамæ зоной:
– 8-æм къласы æвзагæй цы темæтæ сахуыр кодтой, уыдонæн сæ сæйрагдæрты раиртæстытæ;
– дзырдбасты нысаниуæг;
– домгæ бастдзинады хуызтæ дзырдбасты;
– дзырдбасты хуызтæ сæйраг дзырды морфологион арæзтмæ гæсгæ;
– дзырдты рæнхъæвæрд хъуыдыйады;
– хуымæтæг хъуыдыйады интонацион арæзт;
– сæйраг æмæ фæрссаг уæнгты морфологион арæзт;
– зæгъинаджы хуызтæ;
– фæрссаг уæнгты нысаниуджытæ;
– иувæрсыг хъуыдыйæдты хуызтæ æмæ сæ грамматикон æууæлтæ;
– æнæххæст хъуыдыйæдты арæзт;
– хъуыдыйады æмхуызон уæнгты бастдзинады фæрæзтæ æмæ иугæнæг дзырдæ æмхуызон уæнгтимæ;
– иртæстгонд уæнгты хуызтæ;
– сидæнтæ, бавæргæ æмæ бахæсгæ арæзтытæ;
– комкоммæ æмæ фæрссаг ныхасы арæзт;
– литературон ныхасы домæнтæ;
– ирон æмæ дыгурон диалектты иуæй-иу грамматикон хицæндзинæдтæ.
– пунктуацийы æгъдæуттæ;
– тексты арæзт æмæ хуызтæ.

Скъоладзаутæ хъуамæ арæхсой
– дзырдбæстытæ æмæ хъуыдыйæдтæ (иувæрсыг æмæ дывæрсыг) аразынмæ;
– вазыгджынгонд хуымæтæг хъуыдыйæдтæ аразынмæ;
– хуымæтæг иувæрсыг æмæ дывæрсыг хъуыдыйæдтæ, хъуыдыйæдтæ комкоммæ ныхасимæ синтаксисон æвзæрст кæнынмæ;
– ныхасы мидис æмæ стильтæм гæсгæ синтаксисон синонимтæй пайда кæнынмæ;
– литературон нормæтæ æххæст кæнынмæ;
– вазыгджынгонд хуымæтæг хъуыдыйады æрхæцæн нысæнттæ æвæрынмæ; 
– сæйрат æмæ зæгъинаджы ’хсæн, стæй æнæххæст хъуыдыйады тире æвæрынмæ;
– хъуыдыйæдтæ цухгонд бæттæнтимæ раст хъæлæсы уагæй кæсынмæ;
– цы орфограммæтæ ахуыр кодтой, уыдон амонынмæ æмæ рæдыдтытæ раст кæнынмæ;
– текст, тексты хæйттæ, ныхас, ныхасы стильтæ æмæ ныхасы хуызтæ бæрæг кæнынмæ; 
– литературон-критикон уацхъуыдæй (кæнæ стыр уацхъуыды хайæ) конспект æмæ тезистæ аразынмæ; 
– таурæгъон текст æххæстæй кæнæ йæ цавæрдæр хæйттæ хи ныхæстæй дзурынмæ (фыссынмæ) бынаты кæнæ исты цыртдзæвæны æрфыстимæ; 
– сочинени-æрфыст фыссынмæ;
– сочиненитæ публицистикон темæтыл фыссынмæ, хи хъуыдытæ, цæстæнгас дзы æвдисгæйæ; 
– фонетикон, дзырдарæзтон, лексикон, морфологион, синтаксисон æвзæрст кæнынмæ;
– дзырдуæттимæ кусынмæ.

9-æм къласы ахуырдзауты зонындзинæдтæ æмæ арæхстдзинæдтæ предметæй

Скъоладзаутæ хъуамæ зоной:
– 9-æм къласы æвзагæй цы темæтæ сахуыр кодтой, уыдонæн сæ сæйрагдæрты раиртæстытæ;
– орфограммæты хуызтæ;
– бабæтгæ æмæ домгæ бастдзинады хуызтæ;
– вазыгджын хъуыдыйæдты хуызтæ æмæ арæзт; 
– стилистикæйы æмбарынæдтæ;
– тексты хуызтæ æмæ ныхасы стильтæ;
– дзургæ æмæ фысгæ ныхасы хицæндзинæдтæ;
– тексты арæзт; стильтæ, се ’взагон миниуджытæ;
– æвзаджы тыххæй иумæйаг зонинæгтæ;
 – æрхæцæн нысæнтты хуызтæ æмæ се ’вæрыны æгъдæуттæ;
– ирон æмæ дыгурон диалектты иуæй-иу грамматикон хицæндзинæдтæ.

Скъоладзаутæ хъуамæ арæхсой 
– вазыгджын хъуыдыйæдтæ аразынмæ;
– вазыгджынгонд хуымæтæг хъуыдыйæдтæ аразынмæ;
– синтаксисон синонимтæй пайда кæнынмæ ныхасы стиль æмæ мидисмæ гæсгæ;
– тексты хуыз, йæ хæйттæ æмæ стиль иртасынмæ;
– литературон æвзаджы нормæтæ бæрæг кæнынмæ;
– вазыгджын хъуыдыйады æрхæцæн нысæнттæ æмбарын кæнынмæ; 
– вазыгджын хъуыдыйад раст хъæлæсы уагæй кæсынмæ;
– домгæвазыгджын хъуыдыйад, иртæстгонд уæнгтæ кæм уа, ахæм синонимон хуымæтæг хъуыдыйадæй ивынмæ;
– пунктуацион рæдыдтытыл кусынмæ;
– цы орфограммæтæ ахуыр кодтой, уыдон амонынмæ æмæ орфографион рæдыдтытæ раст кæнынмæ;
– ныхасы алыхуызон стильтæ æмæ хуызтæм гæсгæ тексттæ аразынмæ; 
– текст кæронмæ фыссынмæ;
– дыгурон диалектыл фыст текстты мидис æмбарын кæнынмæ;
– тексты стиль бæрæг кæнынмæ;
– текстæн конспект, тезистæ, рецензи фыссынмæ;
– литературон-критикон уацхъуыдæй (кæнæ стыр уацхъуыды хайæ) конспект æмæ тезистæ аразынмæ; 
– сочиненитæ фыссынмæ публицистикон темæйыл; 
– хъуыддаджы гæххæттытæ (курдиат, автобиографи, суагъæ) фыссынмæ; 
– сочиненийы мидис æмæ æвзаг хуыздæр кæнынмæ; 
– диалогтæ аразынмæ;
– тексты алыхуызон рæдыдтытæ агурынмæ æмæ сæ раст кæнынмæ.
– фонетикон, дзырдарæзтон, лексикон, морфологион, синтаксисон æвзæрст кæнынмæ.


2. ПРЕДМЕТЫ МИДИС

Кусæн программæмæ хаст æвзаджы хæйттæ (темæтæ):

	№
	ПРЕДМЕТЫ МИДИС 

	I
	НЫХАС.
Ныхасы æмбарынад. Ныхасы уавæр. Дзургæ æмæ фысгæ ныхас. Диалогон æмæ монологон нхас. 
Диалогы архайгæйæ (ныхасгæнгæйæ), хъæугæ информаци райсыны тыххæй фæрсын, фæрстытæн дзуæппытæ дæттын. Диалоджы алы хуызты архайгæйæ, пайда кæнын уæздан ныхасы фæрæзтæй. Диалог йæ райдайæнмæ гæсгæ кæронмæ хæццæ кæнын. Ног æрмæгмæ хъусын кæнæ йæ кæсын æмæ йын йæ мидис æххæстæй кæнæ цыбырæй дзурын. Тексты мидис пъланмæ гæсгæ йе æнæ уымæй дзурын. Тексты лæвæрд информацимæ хи цæстæнгас æвдисын. Диалогон ныхас монологæй ивын. Ныхас кæнгæйæ, æвзаджы фæрæзтæ æвзарын, дзурæг йæ размæ цы нысан, хæстæ æвæры, уымæ гæсгæ. Текст аив æмæ æмбаргæ каст кæнын, раст интонациимæ, амонын дзы ныхасы хуызтæ. Тексты темæ æмæ сæйраг хъуыды иртасын, сæргонд ын хъуыды кæнын.  Тексты мидис цыбырæй кæнæ æххæстæй фыссын. 

	II
	НЫХАСЫ  АРХÆЙДТЫТÆ.
Ныхасы архæйдтыты хуызтæ: кæсын, хъусын (аудировани), дзурын, фыссын.
Ныхасы хуызтæй пайда кæнын зонын.  Тексты (ныхасы) хъуыды æмбарын кæнын, бæлвырд кæнын. Информаци логикон æгъдауæй раст æвдисын. Ныхасы темæ, стиль бæлвырд кæнын. Ныхасы алы хуызтæй пайда кæнын. Литературон æмæ стилистикон нормæты домæнтæм гæсгæ ныхас аразын. Тексты æвзаджы хицæндзинæдтæ амонын. Стильты миниуджытæ бæрæг кæнын. 

	III
	ТЕКСТ.
Тексты æмбарынад, тексты æууæлтæ. Тексты темæ, йæ сæйраг хъуыды. Микротемæ. Тексты хæйтты бастдзинад. Абзац куыд тексты хай. Тексты функционалон хуызтæ: таурæгъон, æрфыстон, тæрхон. 
Средства связи предложений и частей текста. Тексты структурæ. Тексты пълан, йæ аразæг хæйттæ.
 Текстæн анализ кæнын. Текст хæйттыл дих кæнын, пълан ын аразын.  Тексты хæйтты бастдзинад сбæрæг кæнын. Тексты темæ, сæйраг хъуыды бæлвырд кæнын. Сæ нысаниуæг æмæ стилистикон хуызтæм гæсгæ алыхуызон тексттæ аразын зонын. Тексты рæдыдтытæ раст кæнын. Текстæн пълан аразын, тезистæ цæттæ кæнын. 

	IV
	ИРОН ÆВЗАДЖЫ ТЫХХÆЙ ИУМÆЙАГ ЗОНЫНДЗИНÆДТÆ.
Ирон æвзаг – ирон адæмы уд æмæ зонд, ирон адæмы культурæйы хæзнадон; ирон æвзаг у  ныхас кæныны, хъуыдытæ æргом кæныны фæрæз, нæ адæмы царды тыххæй зонындзинæдтæ кæрæдзийæн дæттыны фæрæз.
Ирон æвзаджы бынат иннæ æвзæгты ’хсæн. Ирон æвзаджы диалекттæ æмæ ныхасыздæхтытæ. Литературон æвзаг ирон диалекты бындурыл. Литературон æвзаг дыгурон диалекты бындурыл. Литературон æвзаг æмæ диалекттæ, ныхасыздæхтыты ахастдзинæдтæ. Ирон æвзаджы рæзт. Ирон æвзагзонынады историйæ. Ирон æвзагзонынады зынгæ ахуыргæндтæ.
Коммуникативон арæхстдзинæдты нысаниуæг. Литературон æвзаджы хицæндзинад диалекттæ æмæ ныхасыздæхтытæй.  Ирон æвзаджы рæсугъддзинад, йæ хъæздыгдзинад. Ирон æвзаджы аивгæнæн мадзæлттæ. 

	V
	ФОНЕТИКÆ  ÆМÆ  ОРФОЭПИ.
Фонетикæйы æмбарынад. Мыр æмæ дамгъæ. Мырты равзæрд.  Хъæлæсон æмæ æмхъæлæсон мырты равзæрды хицæндзинæдтæ.
Хъæлæсон мыртæ.  Æмхъæлæсонтæ.  Хъæлæсонты фембæлд дзырды кæрон æмæ иннæ дзырды райдайæны. Сæ растфыссынад. Уæнг. Дзырд иу рæнхъæй иннæмæ хæссыны æгъдæуттæ. Цавд. Цавды æгъдæуттæ хицæн дзырдты. 
Цавд æвæрыны æгъдæуттæ дзырдтæ æмæ дзырдты къордтыл; æмхъæлæсонты  растдзурынад; ирон æмæ дыгурон диалектты иуæй-иу грамматикон хицæндзинæдтæ;  фонетикон, дзырдарæзтон, лексикон æмæ морфологион æвзæрстыты фæтк.

	VI
	МОРФЕМИКÆ ÆМÆ ДЗЫРДАРÆЗТ 
Морфемикæ куыд æвзагзонынады хай. Морфемæ куыд дзырды тæккæ къаддæр нысаниуæгджын хай. Æмуидагон дзырдтæ. Бындур æмæ кæрон. Афтид кæрон. Уидаг, разæфтуан, фæсæфтуан æмæ кæроны хæстæ дзырды мидæг. Дзырды бындур.Дзырдты морфемон æвзæрст. Хъæлæсонты æмæ æмхъæлæсонты кæрæдзийы ивынад. Дзырдарæзт куыд лингвистикæйы хай. Дзырдарæзты сæйраг мадзæлттæ ирон æвзаджы. Вазыгджын дзырдтæ; сæ растфыссынад. Дзырдарæзтон æвзæрст.
Дзырдарæзты сæйраг мадзæлттæ; номдартæ æмæ миногонты дзырдарæзт; вазыгджын дзырдтæ æмæ  цыбыргонд вазыгджын дзырдты растфыссынад; хуымæтæг æмæ вазыгджын мивдисджыты арæзт; мивдисæджы разæфтуантæ; ирон æмæ дыгурон диалектты иуæй-иу грамматикон хицæндзинæдтæ.

	VII
	ЛЕКСИКОЛОГИ  ÆМÆ ФРАЗЕОЛОГИ.
Лексикæ куыд æвзагзонынады хай. Дзырд куыд æвзаджы иуæг. Дзырдты бастдзинад сæ кæрæдзиимæ сæ мидисмæ гæсгæ. Лексикон бастдзинæдты фæрæзтæ тексты хъуыдыйæдты ’хсæн. Дзырдты лексикон нысаниуæг. Дзырдты тематикон къордтæ. Æппæтадæмон дзырдтæ. Бындурон ирон дзырдтæ. Æндæр æвзæгтæй æрбайсгæ дзырдтæ. Диалектизмтæ. Профессионализмтæ. Архаизмтæ. Историзмтæ. Неологизмтæ. Иунысаниуæгон æмæ бирæнысаниуæгон дзырдтæ. Метафорæ. Метоними. Омонимтæ. Синонимтæ. Градаци. Антонимтæ. Антитезæ. Оксюморон. Æрбайсгæ дзырдтæ. Диалектизмтæ. Сæрмагонд лексикæ: терминтæ æмæ профессионализмтæ. Зæронд дзырдтæ æмæ неологизмтæ.  Лексикон æвзæрст. Фразеологи куыд æвзагзонынады хай. Фразеологион дзырдбæстытæ. Уæгъдибар æмæ æнæуæгъдибар (æнгом æмæ æнæдихгæнгæ) дзырдбæстытæ. Фразеологион синонимтæ, антонимтæ æмæ омонимтæ. Фразеологион дзырдуат.   
Дзырдты комкоммæ æмæ ахæсгæ нысаниуджытæ; ирон æвзаджы лексикæйы дих: æппæтадæмон дзырдтæ, бындурон ирон дзырдтæ æмæ æндæр æвзæгтæй æрбайсгæ дзырдтæ æ. æнд; дзырдтæ æмæ фразеологизмты алы хуызтæй пайда кæнын.

	VIII
	МОРФОЛОГИ.
Морфологи куыд æвзагзонынады хай.  Сæрмагонд æмæ æххуысгæнæг ныхасы хæйттæ: номдар, миногон, мивдисæг, нымæцон,   фæрсдзырд, номивæг, разæвæрд, фæсæвæрд, бæттæг, хайыг,  æвастхъæр. Сæ иумæйаг характеристикæ, грамматикон хицæндзинæдтæ.  
Ныхасы хæйтты хицæндзинæдтæ иртасын. Морфологион æвзæрст.  Ныхасы хæйтты синтаксисон хæстæ.  Морфологийæ цы зонындзинæдтæ райстой, уыдонæй практикон куыстыты пайда кæнын зонын. 

	IX
	СИНТАКСИС.
Синтаксис куыд æвзагзонынады хай. Синтаксисы сæйраг иуæгтæ: дзырдбаст, хъуыдыйад, текст.   Дзырдбаст. Хъуыдыйад. Хуымæтæг хъуыдыйад. Хъуыдыйады хуызтæ загъды нысанмæ гæсгæ: таурæгъон, фарстон, разæнгардгæнæн. Хъæрон æмæ æнæхъæрон хъуыдыйæдтæ. Хъуыдыйады сæйраг уæнгтæ: сæйрат, зæгъинаг. Хъуыдыйады фæрссаг уæнгтæ: æххæстгæнæн, бæрæггæнæн æмæ фадатон дзырдтæ. Хуымæтæг даргъ æмæ хуымæтæг цыбыр хъуыдыйæдтæ. Хъуыдыйæдтæ æмхуызон уæнгтимæ. Сидæн. Æрхæцæн нысæнттæ хъуыдыйады сидæнимæ.  Бавæргæ дзырдтæ, дзырдбæстытæ æмæ хъуыдыйæдтæ.  Иувæрсыг хъуыдыйад бæлвырдцæсгомон, æбæлвырд-цæсгомон, иумæйагцæсгомон, æнæцæсгомон хъуыдыйæдтæ; номхуындон хъуыдыйæдтæ. Æнæххæст хъуыдыйæдты арæзт. Æнæххæст хъуыдыйæдтæ диалог æмæ вазыгджын хъуыдыйæдты. Хъуыдыйады иртæстгонд уæнгтæ. Комкоммæ ныхас. Вазыгджын хъуыдыйад. Бабæтгæвазыгджын хъуыдыйад æмæ йæ хицæндзинæдтæ. Домгæвазыгджын хъуыдыйад æмæ йæ хицæндзинæдтæ. Уæлæмхæст хъуыдыйæдты сæйраг хуызтæ. Æнæбæттæг вазыгджын хъуыдыйад æмæ йæ хицæндзинæдтæ. Æнæбæттæг вазыгджын хъуыдыйады хæйтты ахаст кæрæдзимæ сæ хъуыды æмæ хъæлæсы уагмæ гæсгæ. Æрхæцæн нысæнттæ æнæбæттæг вазыгджын хъуыдыйæдты.

	X
	СТИЛИСТИКÆ.
Стилистикæйы æмбарынад. Официалон-хъуыддагон, наукон, публицистикон æмæ дзургæ ныхасы стильтæ; се ’взагон арæзт. Аив литературон стиль, йæ хицæндзинад иннæ стильтæй. Лексикон, фразеологион æмæ грамматикон синонимтæ. Сæйраг домæнтæ дзургæ æмæ фысгæ ныхасмæ мидисджын уæвын, логикон æгъдауæй раст уæвын, литературон æвзаджы нормæтæн дзуапп дæттын; аивадон-нывгæнæн æмæ æндæр лексикон-грамматикон, стилистикон фæрæзтæй хъæздыг уæвын. Æвзаджы сыгъдæгдзинад.
Стилистикæйы æмбарынæдтæ; тексты хуызтæ æмæ ныхасы стильтæ; дзургæ æмæ фысгæ ныхасы хицæндзинæдтæ; тексты арæзт; стильтæ, се ’взагон миниуджытæ; æвзаджы тыххæй иумæйаг зонинæгтæ;  ирон æмæ дыгурон диалектты иуæй-иу грамматикон хицæндзинæдтæ.

	XI
	РАСТФЫССЫНАД: ОРФОГРАФИ ÆМÆ  ПУНКТУАЦИ.
Орфографи куыд растфыссынады æгъдæутты системæ. Орфограммæйы æмбарынад. Орфограммæ. Орфографийы принциптæ. Орфографион æгъдæуттæ. Орфографион æвзæрст.Хъæлæсонты æмæ æмхъæлæсонты растфыссынад. Стыр дамгъæ. Дзырд иу рæнхъæй иннæмæ хæссыны æгъдæуттæ. Орфографион дзырдуат. 
Пунктуаци куыд æрхæцæн ысæнтты системæ. Æрхæцæн нысæнтты функцитæ. Æрхæцæн нысæнттæ хуымæтæг æмæ вазыгджын хъуыдыйæдты, комкоммæ ныхасы, диалоджы, хъуыдыйады цитатæимæ.
Орфографион æмæ пунктуацион уынынад. Орфографион æмæ пунктуацион нормæтæм хъус дарын.  Орфографион дзырдутæй пайда кæнын. 




Тематикон пълан 

8-æм кълас

	Темæ
	Сах. нымæц

	1
	5-7 кълæсты цы æрмæг базыдтой, уый зæрдыл æрлæууын кæнын 
	5

	2
	Синтаксис. Пунктуаци. Дзырдбаст.
	5

	3
	Хуымæтæг хъуыдыйад.
	2

	4
	Хъуыдыйады сæйраг уæнгтæ.
	4

	5
	Хъуыдыйады фæрссаг уæнгтæ.
	5

	6
	Иувæрсыг хъуыдыйад. 
	5

	7
	Æнæххæст хъуыдыйæдтæ.
	1

	8
	Хъуыдыйады æмхуызон уæнгтæ.
	4

	9
	Сидæнтæ, бавæргæ дзырдтæ æмæ хъуыдыйæдтæ. 
	5

	10
	Хъуыдыйады иртæстгонд уæнгтæ.
	4

	1
	Комкоммæ æмæ фæрссаг ныхас.
	3

	12
	Рацыд æрмæг зæрдыл æрлæууын кæнын
	3

	
	Æдæппæт. 
	49



9-æм кълас

	[bookmark: 7][bookmark: 3e2f46c78f5129d3fe1d6499b64212be36b2bebb]№
	Темæ
	Сахæтты нымæц

	1
	 5–8-æм кълæсты синтаксисы тыххæй рацыд æрмæг зæрдыл æрлæууын кæнын 
	6

	2
	Вазыгджын хъуыдыйад
	1

	3
	Бабæтгæвазыгджын хъуыдыйад. 
	5

	4
	Домгæвазыгджын хъуыдыйад. 
	21

	5
	Æнæбæттæгвазыгджыг хъуыдыйад.
	7

	6
	Вазыгджын хъуыдыйæдтæ алыхуызон бастдзинæдтимæ бæттæгты руаджы æмæ æнæ бæттæгтæй
	5

	7
	Стилистикæ
	16

	8
	Æвзаджы тыххæй иумæйаг зонинæгтæ 
	7

	9
	9-æм къласы рацыд æрмæг зæрдыл æрлæууын кæнын 
	4

	
	Æдæппæт 
	49

5. Колыты И.Н. Ирон æвзаг: ахуыргæнæн чиныг 7-æм къласæн- Дзæуджыхъæу: СЕМ, 2013 – 190 ф.
6. Колыты И.Н. Методикон амынддзинæдтæ 7-æм къласы ирон æвзаджы чиныгмæ. 

8. Пухаты Л.Р. Ирон æвзаг: ахуыргæнæн чиныг 9-æм къласæн- Дзæуджыхъæу: СЕМ, 2014 – 176 ф.
9. Цопанты Р.Г. Ирон æвзаг: Ирон æвзаг: ахуыргæнæн чиныг 9-æм къласæн- Дзæуджыхъæу: СЕМ, 2013 – 160 ф.

